
W Gabra tal-gurisprudenza

SENTENZA TAL-QORTI TAL-GUSTIZZJA (L-Ewwel Awla)

20 ta’ Jannar 2021 *

“Rinviju ghal decizjoni preliminari — Artikolu 49 TFUE — Liberta ta’ stabbiliment — Taxxa fuq
il-kumpanniji — Taxxa fuq l-imprizi assocjati — Legizlazzjoni fiskali nazzjonali li tipprojbixxi lil

kumpannija li ghandha s-sede taghha fi Stat Membru t-tnaqgqis tal-interessi mhallsa lil kumpannija
stabbilita fi Stat Membru iehor, li tappartjeni ghall-istess grupp ta’ kumpanniji, fkaz ta’ kisba ta’

vantagg fiskali sostanzjali”

Fil-Kawza C-484/19,

li ghandha bhala suggett talba ghal decizjoni preliminari skont 1-Artikolu 267 TFUE, imressqa

mill-Hégsta forvaltningsdomstolen (il-Qorti Suprema Amministrattiva, I-Isvezja), permezz ta’

decizjoni tal-5 ta’ Gunju 2019, li waslet fil-Qorti tal-Gustizzja fil-25 ta’ Gunju 2019, fil-procedura

Lexel AB

Vs

Skatteverket,

IL-QORTI TAL-GUSTIZZJA (L-Ewwel Awla),

komposta minn J.-C. Bonichot, President tal-Awla, L. Bay Larsen, C. Toader, M. Safjan u
N. Jaaskinen (Relatur), Imhallfin,

Avukat Generali: M. Bobek,

Registratur: C. Stromholm, Amministratrici,

wara li rat il-procedura bil-miktub u wara s-seduta tad-9 ta’ Lulju 2020,
wara li kkunsidrat l-osservazzjonijiet ipprezentati:

— ghal Lexel AB, minn M. Larsén,

— ghall-iSkatteverket, minn M. Andersson Berg u M. Laxmark, bhala agenti,

— ghall-Gvern Svediz, inizjalment minn H. Eklinder, C. Meyer-Seitz, H. Shev, R. Shahsavan
Eriksson, J. Lundberg, A. M. Runeskjold, M. Salborn Hodgson, A. Falk u O. Simonsson,

* Lingwa tal-kawza: l-Isvediz.

MT

sussegwentement minn H. Eklinder, C. Meyer-Seitz, H. Shev, R. Shahsavan Eriksson, J.
Lundberg, A. M. Runeskjold, M. Salborn Hodgson u O. Simonsson, bhala agenti,

— ghall-Gvern tal-Pajjizi 1-Baxxi, minn K. Bulterman u H. S. Gijzen, bhala agenti,

— ghall-Kummissjoni Ewropea, minn K. Simonsson, A. Armenia, E. Ljung Rasmussen u G.
Tolstoy, bhala agenti,

wara li rat id-dec¢izjoni, mehuda wara li nstema’ 1-Avukat Generali, li I-kawza tinqata’ minghajr
konkluzjonijiet,

taghti l-prezenti

Sentenza
It-talba ghal decizjoni preliminari tirrigwarda l-interpretazzjoni tal-Artikolu 49 TFUE.

Din it-talba tressqet fil-kuntest ta’ kawza bejn Lexel AB, kumpannija rregolata mid-dritt Svediz, u
l-iSkatteverket (l-amministrazzjoni fiskali, 1-Isvezja) dwar ir-rifjut ta’ din tal-ahhar li taghtiha
t-tnaqqis ta’ ¢erti spejjez ta’ interessi mhallsa lil kumpannija tal-istess grupp stabbilita fi Franza.

I1-kuntest guridiku

Id-dispozizzjonijiet dwar l-ispejjez ta’ interessi

Skont il-princ¢ipju previst fl-Artikolu 1 tal-Kapitolu 16 tal-inkomstskattelagen (1999:1229) (il-Ligi
Nru 1229 tal-1999 dwar it-Taxxa fuq id-Dhul), fil-verzjoni taghha applikabbli ghall-fatti fil-kawza
principali (iktar ’il quddiem il-“Ligi dwar it-Taxxa fuq id-Dhul”), l-ispejjez ta’ interessi jistghu
jitnaqqgsu fil-kuntest tal-intaxxar tal-attivitajiet kummerd¢jali ta’ impriza.

Skont 1-Artikolu 10a tal-Kapitolu 24 tal-Ligi dwar it-Taxxa fuq id-Dhul, meta jigu applikati
l-Artikoli 10b sa 10f ta’ dan il-kapitolu, l-imprizi kkoncernati jitgiesu li ghandhom interessi
komuni jekk wahda minnhom tezercita, direttament jew indirettament, permezz ta’ ishma jew
b’xi mod iehor, influwenza kunsiderevoli fuq l-impriza l-ohra jew jekk dawn l-imprizi jkunu
essenzjalment taht direzzjoni wahda. Imprizi tfisser persuni guridic¢i.

Skont 1-Artikolu 10b tal-Kapitolu 24 tal-Ligi dwar it-Taxxa fuq id-Dhul, impriza marbuta permezz
ta’ komunita ta’ interessi ma’ imprizi ohra ma tistax, hlief fil-kaz ta’ dispozizzjoni kuntrarja
tal-Artikolu 10d jew tal-Artikolu 10e ta’ dan il-kapitolu, tnaqqas l-ispejjez ta’ interessi relatati ma’
dejn fil-konfront ta’ impriza asso¢jata.

L-Artikolu 10d(1) tal-Kapitolu 24 tal-Ligi dwar it-Taxxa fuq id-Dhul jipprovdi li l-ispejjez ta’
interessi relatati mad-djun imsemmija fl-Artikolu 10b ta’ dan il-kapitolu jistghu jitnaqqsu jekk
id-dhul korrispondenti kien ikun suggett ghal taxxa b’rata ta’ taxxa nominali ta’ mill-inqas 10 %
skont il-legizlazzjoni tal-Istat ta’ stabbiliment tal-impriza assocjata, benefic¢jarja effettiva ta’ dan
id-dhul, li kieku din l-impriza réeviet biss l-imsemmi dhul (iktar ’il quddiem ir-“regola ta’ 10 %”).

L-Artikolu 10d(3) tal-Kapitolu 24 tal-Ligi dwar it-Taxxa fuq id-Dhul jipprovdi li, jekk il-benefic¢¢ju
ta’ vantagg fiskali sostanzjali ghall-imprizi asso¢jati jikkostitwixxi r-raguni principali tal-obbligu li
huma kkuntrattaw, ghalhekk l-ispejjez ta’ interessi ma jistghux jitnaqgsu (iktar ’il quddiem
il-“klawzola ta’ deroga”).

L-Artikolu 10e(1) ta’ dan il-kapitolu jipprovdi li, anki jekk ma tkunx issodisfatta I-kundizzjoni
tar-regola ta’ 10%, l-ispejjez ta’ interessi relatati mad-djun imsemmija fl-Artikolu 10b
tal-imsemmi kapitolu jistghu jitnaqqsu jekk l-obbligu li huwa l-bazi taghhom ikun prin¢ipalment
iggustifikat minn ragunijiet kummer¢jali. Madankollu, dan japplika biss jekk l-impriza assocjata
beneficjarja effettiva tad-dhul li jikkorrispondi ghall-ispejjez ta’ interessi tkun stabbilita fi Stat
taz-Zona Ekonomika Ewropea (ZEE) jew fi Stat li mieghu r-Renju tal-Isvezja kkonkluda ftehimiet
fiskali.

Ix-xoghol preparatorju relatat mal-klawzola derogatorja

Ix-xoghol preparatorju relatat mal-klawzola derogatorja jipprovdi l-indikazzjonijiet segwenti dwar
l-interpretazzjoni ta’ din il-klawzola:

— Hija l-impriza li titlob it-tnaqqis li ghandha turi li d-dejn ma giex ikkuntrattat prin¢ipalment
ghal ragunijiet fiskali. It-terminu “princ¢ipalment” jirreferi ghal percentwali ta’ madwar 75 % jew
iktar. L-evalwazzjoni ghandha ssir fil-livell tal-imprizi assoc¢jati u ghandha tittiehed
inkunsiderazzjoni s-sitwazzjoni fiskali tal-persuna li tislef kif ukoll dik ta’ min jissellef.

— Fl-applikazzjoni tal-klawzola derogatorja, ghandha ssir evalwazzjoni tal-kaz inezami, billi
jittiechdu inkunsiderazzjoni ¢-¢irkustanzi rilevanti kollha, sabiex jigi ddeterminat jekk
il-vantagg fiskali sostanzjali miksub mill-imprizi asso¢jati jikkostitwixxix il-motiv prin¢ipali
tat-tranzazzjonijiet imwettqa u tal-kundizzjonijiet kuntrattwali.

— Diversi elementi jimmilitaw favur l-applikazzjoni tal-klawzola derogatorja. F'dan ir-rigward,
ghandu perezempju jigi vverifikat jekk is-self giex ikkuntrattat ma’ impriza ohra assocjata
sabiex tiffinanzja l-akkwist minn impriza assocjata ta’ ishma. F'dan il-kuntest, il-livell gholi
tar-rati ta’ interessi jista’ jikkostitwixxi hjiel importanti. Ghandu wkoll jigi ddeterminat jekk
il-finanzjament setax jitwettaq permezz ta’ zieda fil-kapital minflok permezz ta’ self. Barra minn
hekk, ghandhom jittiehdu inkunsiderazzjoni trasferimenti eventwali mhux iggustifikati ta’
pagamenti ta’ interessi permezz ta’ imprizi asso¢jati ohra, izda wkoll is-sitwazzjonijiet fejn
l-imprizi assocjati jikkostitwixxu, b’rabta mal-akkwist ta’ drittijiet tal-azzjonisti, kumpanniji
godda li I-funzjoni principali taghhom hija li jkollhom kreditu ta’ self. Finalment u mhux b’'mod
ezawrjenti, ghandha tinghata wkoll attenzjoni partikolari ghall-origini tal-kapital kif ukoll
ghal-livell ta’ tassazzjoni tal-benefi¢jarju tal-interessi.

— Fi kwalunkwe kaz, il-klawzola derogatorja ma tapplikax ghall-pagamenti ta’ interessi fuq self

intern bejn kumpanniji pubbli¢i b’responsabbilta limitata imposti b’'mod konvenzjonali li
bejniethom jezisti dritt ta’ trasferiment finanzjarju fi hdan il-gruppi.

Id-dispozizzjonijiet dwar it-trasferimenti fi hdan il-gruppi

L-Artikoli 1 u 3 tal-Kapitolu 35 tal-Ligi dwar it-Taxxa fuq id-Dhul jipprovdu li trasferiment
finanzjarju fi hdan gruppi ta’ impriza parent lil sussidjarja mizmuma 100 % jew minn sussidjarja
mizmuma 100 % lil impriza parent jista’ jitnaqqas taht certi kundizzjonijiet. It-trasferiment
finanzjarju fi hdan il-gruppi ghandu jigi integrat fid-dhul tal-beneficjarju.

L-ewwel paragrafu tal-Artikolu 2 ta’ dan il-kapitolu jippreciza li kumpannija parent hija
kumpannija Svediza b’responsabbilta limitata li ghandha iktar minn 90 % tal-ishma ta’
kumpannija Svediza b’responsabbilta limitata ohra. It-tieni paragrafu ta’ dan l-artikolu jenfasizza
li sussidjarja mizmuma kollha kemm hi tfisser l-impriza mizmuma mill-impriza parent.

Skont 1-Artikolu 2a tal-imsemmi kapitolu, ghall-finijiet tal-applikazzjoni tad-dispozizzjonijiet
dwar it-trasferimenti finanzjarji fi hdan il-gruppi, kumpannija stabbilita fi Stat Membru taz-ZEE
u analoga ghal kumpannija b’responsabbilta limitata stabbilita fl-Isvezja ghandha tigi ttrattata
bhal din tal-ahhar. Madankollu, dan japplika biss jekk il-beneficjarju tat-trasferiment finanzjarju
fi hdan il-gruppi jkun suggett ghat-taxxa fl-Isvezja ghall-attivita ekonomika li jirreferi ghaliha dan
it-trasferiment finanzjarju.

L-Artikoli 4 sa 6 tal-Kapitolu 35 tal-Ligi dwar it-Taxxa fuq id-Dhul jinkludu dispozizzjonijiet li
permezz taghhom ghandu jigi awtorizzat ukoll it-tnaqqis tat-trasferimenti fi hdan il-gruppi
maghmula favur sussidjarja mizmuma indirettament permezz ta’ sussidjarja ohra kif ukoll
it-tnaqqis tat-trasferimenti finanzjarji fi hdan il-gruppi bejn Zewg sussidjarji mizmuma
direttament jew indirettament.

Il-kawza principali u d-domanda preliminari

Lexel hija kumpannija Svediza tal-grupp Schneider Electric. Il-kumpannija parent ta’ dan il-grupp,
prezenti f'diversi Stati terzi u Stati Membri, hija Schneider Electric SE, kumpannija stabbilita fi
Franza.

Qabel it-tranzazzjoni inkwistjoni fil-kawza princ¢ipali, Schneider Electric Services
International SPRL (iktar ’il quddiem “SESI”), kumpannija stabbilita fil-Belgju, kienet 85 %
mizmuma minn Schneider Electric Industries SAS, kumpannija tal-grupp Schneider Electric
stabbilita fi Franza, u 15% mizmuma minn Schneider Electric Espafia SA (iktar ’il quddiem
“SEE”), kumpannija ta’ dan il-grupp stabbilita fi Spanja.

F'Dicembru 2011, Lexel akkwistat il-15 % tal-ishma ta’ SESI mizmuma minn SEE billi kisbet,
preliminarjament, self minghand Bossiére Finances SNC (iktar ’il quddiem “BF”), bank intern
tal-grupp Schneider Electric. Fid-data tal-fatti fil-kawza principali, BF kienet tifforma parti minn
entita fiskali komposta minn madwar 60 kumpannija ta’ dan il-grupp stabbiliti fi Franza.

Lexel, BF, SESI u SEE huma kollha, direttament jew indirettament, sussidjarji ta’ Schneider
Electric Industries.

Lexel hallset lil BF interessi fuq is-self miksub fl-ammont ta’ SEK 58 miljun (madwar
EUR 5.5 miljun) ghall-2013 u ta’ SEK 62 miljun (madwar EUR 5.9 miljun) ghall-2014. BF uzat
l-interessi migbura sabiex tikkumpensa zbilanc li rrizulta fl-attivitajiet tal-kumpanniji stabbiliti fi
Franza li jifformaw l-entita fiskali.

Lexel iddikjarat li hija kienet xtrat l-ishma ta’ SESI minghand SEE peress li din tal-ahhar kellha
bzonn ta’ kapital sabiex tiffinanzja l-akkwist ta’ kumpannija esterna mill-grupp Schneider
Electric, peress li dan l-akkwist kien iffinanzjat principalment permezz ta’ self. F'dan il-kuntest, u
sabiex tnaqqas l-ispejjez ta’ finanzjament taghha, SEE kienet iddecidiet li tbigh 1-ishma ta” SESI li
kellha u li tirrimborsa s-self li hija kienet dahlet ghalih fdan il-kuntest.

Skont Lexel, l-akkwist tal-ishma ta’ SESI ma kienx intiz sabiex il-grupp Schneider Electric
jibbenefika minn vantagg fiskali u ma kien jirrizulta ebda vantagg fiskali mill-fatt li BF kienet
fpozizzjoni li tuza l-interessi migbura sabiex tikkumpensa ghall-izbilan¢i marbuta mal-attivitajiet
ta’ dan il-grupp fi Franza. Finalment, id-dhul li jikkorrispondi ghal dawn l-interessi jigi intaxxat, u
dan b’rata oghla minn dik applikata fl-Isvezja.

Fdan ir-rigward, ir-rata tat-taxxa fuq il-kumpanniji fi Franza ghall-2013 u ghall-2014 kienet
ta’ 34.43 %. Madankollu, ebda taxxa ma giet imposta fuq l-interessi migbura matul dawn is-snin
peress li l-entita fiskali kkoncernata kienet irregistrat deficit fdak iz-zmien. Matul l-istess snin,
ir-rata tat-taxxa fuq il-kumpanniji fl-Isvezja kienet tammonta ghal 22 %.

L-amministrazzjoni fiskali, wara li kkonfermat l-applikabbilta tar-regola ta’ 10 %, madankollu
rrifjutat it-tnaqqis tal-ispejjez ta’ interessi tas-self moghti minn BF billi invokat il-klawzola
derogatorja. Skont l-amministrazzjoni fiskali, it-tranzazzjonijiet inkwistjoni twettqu sabiex
jippermettu t-tnaqgqis fl-Isvezja minflok fi Spanja tal-ispejjez ta’ interessi marbuta mal-akkwist
tal-ishma ta” SESI u bl-ghan li jibbenefikaw minn vantagg fiskali sostanzjali. L-amministrazzjoni
fiskali kkunsidrat ukoll li 1-klawzola derogatorja kienet kompatibbli mal-Artikolu 49 TFUE dwar
il-liberta ta’ stabbiliment.

Lexel ipprezentat rikors kontra d-decizjoni tal-amministrazzjoni fiskali quddiem
il-Forvaltningsritten i Stockholm (il-Qorti Amministrattiva sedenti fi Stokkolma, 1-Isvezja).

[I-Forvaltningsrétten i Stockholm ikkonfermat 1-evalwazzjoni tal-amministrazzjoni fiskali li tghid
li t-tnaqqis inkwistjoni kellu jigi rrifjutat abbazi tal-klawzola derogatorja. Madankollu, dik il-qorti
rrilevat li, kieku BF kienet giet stabbilita fl-Isvezja, din il-klawzola ma kinitx tkun tista’ tigi
implimentata. F'dan il-kaz, Lexel u BF kienu jkunu f'pozizzjoni li jwettqu trasferimenti finanzjarji
fi hdan il-gruppi, skont id-dispozizzjonijiet tal-Kapitolu 35 tal-Ligi dwar it-Taxxa fuq id-Dhul,
minghajr ma t-tiftix ta’ vantagg fiskali sostanzjali jigi dedott minn tali tranzazzjoni. F'dan
il-kuntest, l-imsemmija qorti kkunsidrat li 1-applikazzjoni tal-klawzola derogatorja kienet twassal
ghal restrizzjoni fuq il-liberta ta’ stabbiliment li setghet, madankollu, tkun iggustifikata
fic-¢irkustanzi tal-kaz.

Lexel appellat quddiem il-Kammarriatten i Stockholm (il-Qorti tal-Appell Amministrattiva
sedenti fi Stokkolma, 1-Isvezja). Dik il-qorti kkunsidrat li 1-klawzola derogatorja kienet tapplika
ghat-tranzazzjonijiet inkwistjoni, filwaqt li qieset, bhall-Forvaltningsritten i Stockholm, li
l-applikazzjoni ta’ din il-klawzola kienet twassal ghal restrizzjoni tal-liberta ta’ stabbiliment,
ghalkemm din ir-restrizzjoni tista’ madankollu tkun iggustifikata f'isem il-glieda kontra l-evazjoni
fiskali u bl-ghan li jinzamm tqassim ibbilan¢jat tas-setgha ta’ tassazzjoni bejn 1-Istati Membri.

Lexel appellat quddiem il-Hogsta forvaltningsdomstolen (il-Qorti Amministrattiva Suprema,
l-Isvezja), li lagghet l-appell sa fejn jikkoncerna l-liberta ta’” stabbiliment u, b’'mod iktar preciz,
il-kwistjoni dwar jekk l-applikazzjoni tal-klawzola derogatorja tmurx kontra d-dritt tal-Unjoni.
Fil-kuntest tal-appell awtorizzat, il-kwistjoni intiza sabiex jigi ddeterminat jekk il-kundizzjonijiet
ghall-applikazzjoni ta’ din il-klawzola humiex issodisfatti fdan il-kaz ma hijiex intiza li tigi

ezaminata, peress li din il-kwistjoni hija sospiza sakemm tinghata risposta ghar-rinviju ghal
decizjoni preliminari. F'dan il-kuntest, il-qorti tar-rinviju tixtieq tkun taf jekk l-applikazzjoni
tal-klawzola msemmija tikkostitwixxix restrizzjoni ghal-liberta ta’ stabbiliment fir-rigward
tal-Artikolu 49 TFUE u, fl-affermattiv, jekk jezistux gustifikazzjonijiet eventwali ghal tali
restrizzjoni.

Hi u tibbaza ruhha fuq ix-xoghlijiet preparatorji relatati mal-klawzola derogatorja, il-qorti
tar-rinviju tenfasizza li l-ghan generali ta’ din il-klawzola huwa li tipprevjeni kull pjan fiskali
aggressiv permezz ta’ tnaqqis ta’ interessi. Dan il-ghan, flimkien mal-glieda kontra l-evazjoni
fiskali, jikkostitwixxi gustifikazzjoni accettata, taht certi kundizzjonijiet, mill-gurisprudenza
tal-Qorti tal-Gustizzja.

Barra minn hekk, il-qorti tar-rinviju tosserva li 1-Qorti tal-Gustizzja, f'diversi sentenzi, qieset bhala
konformi mal-liberta ta’ stabbiliment l-eskluzjoni ta’ kumpanniji stabbiliti barra mill-Istat
Membru kkoncernat, relatati mal-istess grupp, mill-kamp ta’ applikazzjoni tad-dispozizzjonijiet
dwar l-aggustament fi hdan il-grupp. Madankollu, fil-kawza li tat lok ghas-sentenza tat-
22 ta’ Frar 2018, X u X (C-398/16 u C-399/16, EU:C:2018:110, punti 39 sa 42), dwar ir-regoli
tal-Pajjizi 1-Baxxi dwar it-tnaqqis tal-interessi, il-Qorti tal-Gustizzja ddecidiet li l-kumpanniji ta’
grupp stabbiliti barra mill-Istat Membru kkoncernat ma setghux jigu eskluzi mill-beneficcju ta’
vantaggi fiskali mhux specifikament marbuta ma’ tali sistemi ta’ aggustament u qieset li
d-differenza fit-trattament imposta mill-imsemmija regoli kienet tikkostitwixxi ostakolu mhux
iggustifikat ghal-liberta ta’ stabbiliment.

Minkejja prossimita teoretika, ir-regoli Svedizi dwar it-trasferimenti finanzjarji fi hdan il-gruppi u
r-regoli tal-Pajjizi 1-Baxxi dwar l-entitajiet fiskali jvarjaw b’'mod kunsiderevoli fil-konsegwenzi
pratti¢i taghhom. Il-qorti tar-rinviju tqis ghalhekk li I-implimentazzjoni tas-soluzzjoni elaborata
fl-imsemmija sentenza hija affettwata minn dan.

Kien fdawn i¢-cirkustanzi li I-Hogsta forvaltningsdomstolen (il-Qorti Amministrattiva Suprema)
iddecidiet li tissospendi l-proceduri quddiemha u li taghmel id-domanda preliminari segwenti
lill-Qorti tal-Gustizzja:

“Ir-rifjut, lil kumpannija Svediza, tad-dritt li tnaqqas l-interessi mhallsa lil kumpannija li maghha
hija ghandha interessi komuni (kumpannija asso¢jata) stabbilita fi Stat Membru iehor, ghar-raguni
li l-obbligu li jghaqqadhom flimkien jidher li gie maqgbul prin¢ipalment bl-ghan li I-kumpanniji
assocjati jibbenefikaw minn vantagg fiskali sostanzjali, filwaqt li ma tqiesx li tali vantagg fiskali
kien jezisti li kieku z-zewg kumpanniji kienu kumpanniji Svedizi, peress li, ghaldagstant, kienu
jkunu applikabbli ghalihom id-dispozizzjonijiet dwar it-trasferimenti finanzjarji fi hdan l-istess
grupp, huwa konformi mal-Artikolu 49 TFUE?”

Fuq id-domanda preliminari

Permezz tad-domanda taghha, il-qorti tar-rinviju tistagsi, essenzjalment, jekk I-Artikolu 49 TFUE
ghandux jigi interpretat fis-sens li jipprekludi legizlazzjoni nazzjonali, bhal dik inkwistjoni
fil-kawza prin¢ipali, li permezz taghha kumpannija stabbilita fi Stat Membru ma hijiex
awtorizzata tnaqqas l-interessi mhallsa lil kumpannija li tappartjeni lill-istess grupp, stabbilita fi
Stat Membru iehor, minhabba li l-obbligu li jorbothom jidher li gie konkluz prin¢ipalment
bl-ghan li jinkiseb vantagg fiskali sostanzjali, filwaqt li ma kienx jitqies li kien jezisti tali vantagg

fiskali li kieku z-zewg kumpanniji kienu gew stabbiliti fl-ewwel Stat Membru, peress li
d-dispozizzjonijiet relattivi ghat-trasferimenti finanzjarji fi hdan il-gruppi kienu japplikaw
ghalihom f'dan il-kaz.

Fi kliem iehor, qgieghed jigi mistogsi jekk tali legizlazzjoni tikkostitwixxix restrizzjoni ghal-liberta
tal-istabbiliment li tmur kontra 1-Artikolu 49 TFUE.

Preliminarjament, ghandu jitfakkar li 1-Artikolu 49 TFUE jimponi t-tnehhija tar-restrizzjonijiet
ghal-liberta ta’ stabbiliment tac-¢ittadini ta’ Stat Membru fit-territorju ta’ Stat Membru iehor. Din
il-liberta tinkludi, fir-rigward tal-kumpanniji stabbiliti skont il-legizlazzjoni ta’ Stat Membru u li
jkollhom l-uffi¢c¢ju rregistrat, l-amministrazzjoni prin¢ipali jew l-istabbiliment princ¢ipali
taghhom gewwa 1-Unjoni Ewropea, id-dritt li jezerc¢itaw l-attivita taghhom fi Stati Membri ohra
permezz ta’ sussidjarja, ta’ fergha jew ta’ agenzija (ara, fdan is-sens, is-sentenzi tal-
21 ta’ Mejju 2015, Verder LabTec, C-657/13, EU:C:2015:331, punt 32; tat-2 ta’ Settembru 2015,
Groupe Steria, C-386/14, EU:C:2015:524, punt 14; kif ukoll tat-22 ta’ Frar 2018, X u X, C-398/16
u C-399/16, EU:C:2018:110, punt 18).

Madankollu, differenza fit-trattament li tirrizulta mil-legizlazzjoni ta’ Stat Membru
ghad-detriment tal-kumpanniji 1li jezercitaw il-liberta ta’ stabbiliment taghhom ma
tikkostitwixxix ostakolu ghal din il-liberta jekk hija tirrigwarda sitwazzjonijiet li ma humiex
oggettivament paragunabbli jew fil-kaz li hija ggustifikata minhabba raguni imperattiva ta’
interess generali u hija proporzjonata ghal dan il-ghan (sentenzi tat-12 ta’ Dicembru 2006, Test
Claimants in the FII Group Litigation, C-446/04, EU:C:2006:774, punt 167; tal-25 ta’ Frar 2010,
X Holding, C-337/08, EU:C:2010:89, punt 20; kif ukoll tat-22 ta’ Frar 2018, X u X, C-398/16
u C-399/16, EU:C:2018:110, punt 20).

Fugq id-differenza fit-trattament

Skont 1-Artikolu 10b tal-Kapitolu 24 tal-Ligi dwar it-Taxxa fuq id-Dhul, impriza li ghandha
interessi komuni ma’ imprizi ohra ma tistax, hlief fil-kaz ta’ dispozizzjoni kuntrarja
tal-Artikolu 10d jew tal-Artikolu 10e ta’ dan il-kapitolu, tnaqqas l-ispejjez ta’ interessi relatati ma’
dejn fil-konfront ta’ impriza asso¢jata.

Skont ir-regola ta’ 10 %, l-ispejjez ta’ interessi relatati mad-djun imsemmija fl-Artikolu 10b
tal-Kapitolu 24 tal-Ligi dwar it-Taxxa fuq id-Dhul jistghu jitnaqqgsu jekk id-dhul korrispondenti
kien suggett ghal tassazzjoni b’rata ta’ mill-inqas 10 % skont il-legizlazzjoni tal-Istat ta’
stabbiliment tal-impriza assocjata, beneficjarja effettiva tad-dhul, li kieku din l-impriza rceviet
biss dan id-dhul. Madankollu, I-Artikolu 10e(1) ta’ dan il-kapitolu jipprovdi li dawn l-ispejjez ta’
interessi jistghu jitnagqsu, minkejja n-nuqqas ta’ osservanza tar-regola ta’ 10 %, jekk l-obbligu li
huwa l-bazi taghhom ikun prin¢ipalment iggustifikat minn ragunijiet kummer¢jali u jekk
l-impriza assoc¢jata, benefic¢jarja effettiva tad-dhul korrispondenti ghall-ispejjez ta’ interessi, tkun
stabbilita fi Stat taz-ZEE.

Bl-istess mod, il-klawzola derogatorja tipprovdi li, jekk il-benefi¢¢ju ta’ vantagg fiskali sostanzjali
ghall-imprizi assocjati jikkostitwixxi r-raguni principali tal-obbligu li huma jkunu dahlu ghalih,
l-ispejjez ta’ interessi ma jistghux jitnaqqsu. Skont ix-xoghlijiet preparatorji relatati mal-klawzola
derogatorja, hija l-impriza li titlob it-tnaqqis li ghandha turi li d-dejn ma giex ikkuntrattat
prin¢ipalment ghal ragunijiet fiskali, jigifieri sa 75 % jew iktar.

B’mod parallel, id-dispozizzjonijiet tal-Kapitolu 35 tal-Ligi dwar it-Taxxa fuq id-Dhul jipprovdu li
trasferiment finanzjarju fi hdan grupp minn impriza parent lil sussidjarja mizmuma 100 % jew
minn sussidjarja mizmuma 100 % lil impriza parent, l-istess bhal trasferiment finanzjarju fi hdan
grupp favur sussidjarja mizmuma indirettament permezz ta’ sussidjarja ohra kif ukoll dak
imwettaq bejn zewg sussidjarji mizmuma direttament jew indirettament, jista’ jitnaqqas taht certi
kundizzjonijiet. Madankollu, din ir-regola tapplika biss jekk il-benefi¢jarju tat-trasferiment
finanzjarju fi hdan grupp ikun suggett ghat-taxxa fl-Isvezja ghall-attivita ekonomika li jirreferi
ghaliha dan it-trasferiment finanzjarju.

Fdan il-kaz, Lexel iffinanzjat l-akkwist ta’ ishma ta’ SESI, li tappartjeni lill-istess grupp bhalha,
permezz ta’ self ikkuntrattat minghand kumpannija ohra ta’ dan il-grupp, BF. Minkejja li
l-interessi mhallsa minn Lexel lil BF osservaw ir-regola ta’ 10 %, l-amministrazzjoni fiskali
rrifjutat lil Lexel it-tnaqqis tal-ispejjez ta’ interessi marbuta ma’ dan is-self, abbazi tal-klawzola
derogatorja, billi enfasizzat li l-benefic¢ju ta’ vantagg fiskali sostanzjali kien jikkostitwixxi
r-raguni prin¢ipali.

Skont il-fajl ghad-dispozizzjoni tal-Qorti tal-Gustizzja, Lexel setghet, li kieku BF kienet giet
stabbilita fl-Isvezja, tikseb it-tnaqqis tal-ispejjez ta’ interessi marbuta mal-imsemmi self. Fil-fatt,
skont l-ispjegazzjonijiet ipprovduti mill-qorti tar-rinviju, kumpannija tista’ tnaqqas mid-dhul
taxxabbli taghha trasferimenti finanzjarji fi hdan il-gruppi mwettqa lejn kumpannija tal-istess
grupp, meta din tal-ahhar tkun suggetta ghat-taxxa fl-Isvezja. F'din l-ipotezi, ikun ghalhekk inutli
li jittiehed self minghand kumpannija ohra tal-grupp bl-ghan uniku li jkunu jistghu jitnaqqsu
l-ispejjez ta’ interessi korrispondenti. Huwa ghalhekk li 1-klawzola derogatorja qatt ma tigi
invokata kontra tnaqqis tal-ispejjez ta’ interessi li jirrizultaw minn self ikkuntrattat ma’
kumpannija ohra tal-grupp stabbilita fl-Isvezja. Min-naha l-ohra, il-klawzola derogatorja hija
applikabbli meta 1-persuni li ghandhom spejjez ta’ interessi jkunu stabbiliti fi Stat Membru iehor.

Fid-dawl ta’ dawn l-elementi, ghandu jigi kkonstatat li f'dan il-kaz tezisti differenza fit-trattament
li ghandha effett negattiv fuq l-ezercizzju tal-liberta ta’ stabbiliment tal-kumpanniji.

Tali differenza fit-trattament tista’ madankollu tkun kompatibbli mal-Artikolu 49 TFUE meta
tkun tikkoncerna sitwazzjonijiet li ma humiex oggettivament paragunabbli jew meta tkun
iggustifikata minn raguni imperattiva ta’ interess generali u tkun proporzjonata ghal dan il-ghan.

Fugq il-paragunabbilta tas-sitwazzjonijiet

II-paragunabbilta tas-sitwazzjonijiet transkonfinali u nazzjonali ghandha tigi ezaminata b’tehid
inkunsiderazzjoni tal-ghan u tal-kontenut tad-dispozizzjonijiet nazzjonali inkwistjoni (sentenza
tat-22 ta’ Frar 2018, X u X, C-398/16 u C-399/16, EU:C:2018:110, punt 33 kif ukoll
il-gurisprudenza ccitata).

Ghandu jitqies, kif irrilevat il-Kummissjoni Ewropea fl-osservazzjonijiet bil-miktub taghha, li
s-sitwazzjoni li fiha kumpannija stabbilita fi Stat Membru thallas interessi ghal self konkluz ma’
kumpannija kummercjali stabbilita fi Stat Membru iehor li tappartjeni ghall-istess grupp ma hijiex
differenti, f'dak li jirrigwarda I-hlas tal-interessi, minn sitwazzjoni li fiha l-benefi¢jarju tal-interessi
huwa kumpannija tal-grupp stabbilita fl-istess Stat Membru, jigifieri, fdan il-kaz, 1-Isvezja.

Konsegwentement, ghandu jigi ezaminat jekk id-differenza fit-trattament inkwistjoni fil-kawza
principali tistax tigi ggustifikata minn ragunijiet imperattivi ta’ interess generali.

Fugq il-gustifikazzjonijiet

Skont gurisprudenza stabbilita, restrizzjoni ghal-liberta ta’ stabbiliment tista’ tigi accettata biss
jekk tkun iggustifikata minn ragunijiet imperattivi ta’ interess generali. F’sitwazzjoni bhal din,
huwa wkoll nec¢essarju li din tkun adattata sabiex tizgura li I-ghan inkwistjoni jkun milhuq u li din
ma teccedix dak li huwa necessarju sabiex jintlahaq dan il-ghan (ara, b’mod partikolari, is-sentenzi
tat-13 ta’ Dicembru 2005, Marks & Spencer, C-446/03, EU:C:2005:763, punt 35; tat-
12 ta’ Settembru 2006, Cadbury Schweppes u Cadbury Schweppes Overseas, C-196/04,
EU:C:2006:544, punt 47; kif ukoll tat-13 ta’ Marzu 2007, Test Claimants in the Thin Cap Group
Litigation, C-524/04, EU:C:2007:161, punt 64).

Bhala gustifikazzjoni, l-amministrazzjoni fiskali, sostnuta f'dan is-sens mill-Gvernijiet tal-Isvezja u
tal-Pajjizi 1-Baxxi, tenfasizza li 1-klawzola derogatorja tidhol, minn naha, fil-kuntest tal-glieda
kontra I-frodi u l-evazjoni fiskali u, min-naha l-ohra, fil-htiega li jinzamm tqassim ibbilancjat
tas-setgha ta’ tassazzjoni bejn 1-Istati Membri.

Fl-ewwel lok, ghandu jigi evalwat jekk id-differenza fit-trattament inkwistjoni fil-kawza principali
tistax tigi ggustifikata minn motivi ta’ glieda kontra 1-frodi u l-evazjoni fiskali.

Sabiex restrizzjoni ghal-liberta ta’ stabbiliment prevista fl-Artikolu 49 TFUE tkun tista’ tigi
ggustifikata minn dawn il-motivi, I-ghan specifiku ta’ tali restrizzjoni ghandu jkun li jostakola agir
li jikkonsisti fil-holqien ta’ arrangamenti purament artifi¢jali, nieqsa mir-realta ekonomika,
bl-ghan li tigi evaza t-taxxa normalment dovuta fuq il-profitti ggenerati minn attivitajiet imwettqa
fit-territorju nazzjonali (ara, fdan is-sens, is-sentenzi tat-12 ta’ Settembru 2006, Cadbury
Schweppes u Cadbury Schweppes Overseas, C-196/04, EU:C:2006:544, punt 55, kif ukoll tat-
22 ta’ Frar 2018, X u X, C-398/16 u C-399/16, EU:C:2018:110, punt 46).

Barra minn hekk, minn naha, sabiex jigi ddeterminat jekk tranzazzjoni ghandhiex in-natura ta’
arrangament purament artificjali ghal finijiet fiskali biss, il-persuna taxxabbli ghandha titqieghed
fpozizzjoni, minghajr ma tkun suggetta ghal restrizzjonijiet amministrattivi ecc¢essivi, li
tipprezenta provi dwar l-eventwali ragunijiet kummer¢jali li ghalihom giet konkluza din
it-tranzazzjoni (sentenza tat-13 ta’ Marzu 2007, Test Claimants in the Thin Cap Group
Litigation, C-524/04, EU:C:2007:161, punt 82).

Min-naha l-ohra, fil-kaz li l-verifika ta’ tali provi twassal ghall-konkluzjoni li t-tranzazzjoni
inkwistjoni tikkorrispondi ghal arrangament purament artificjali minghajr ragunijiet kummercjali
reali, il-prin¢ipju ta’ proporzjonalita jirrikjedi 1i r-rifjut tad-dritt ghal tnaqqis ikun limitat
ghall-frazzjoni tal-interessi li teccedi dak li kien ikun miftiehem fl-assenza ta’ relazzjonijiet
specjali bejn il-partijiet (sentenza tat-13 ta’ Marzu 2007, Test Claimants in the Thin Cap Group
Litigation, C-524/04, EU:C:2007:161, punt 83).

F’dan il-kaz, mill-provi tal-fajl li ghandha 1-Qorti tal-Gustizzja jirrizulta li I-klawzola derogatorja
tidhol fil-kuntest tal-glieda kontra l-pjanifikazzjoni fiskali aggressiva fil-forma ta’ tnaqgqis ta’
spejjez ta’ interessi u tikkoncerna esplicitament kull “vantagg fiskali sostanzjali”. F’dan il-kuntest,
hija I-kumpannija li titlob tali tnaqqis li ghandha turi li d-dejn ma sarx princ¢ipalment ghal
ragunijiet fiskali, jigifieri minn limitu ta’ 75 % jew iktar.

L-ghan specifiku tal-klawzola derogatorja ma huwiex il-glieda kontra arrangamenti purament

artifi¢jali u l-applikazzjoni ta’ din il-klawzola ma hijiex limitata ghal tali arrangamenti. Fil-fatt, kif
essenzjalment ammettiet l-amministrazzjoni fiskali waqt is-seduta, l-imsemmija klawzola

tikkoncerna djun 1i jirrizultaw minn tranzazzjonijiet irregolati mid-dritt civili minghajr
madankollu ma tikkoncerna biss arrangamenti fittizji. B’hekk, skont l-evalwazzjoni tal-ghanijiet
tat-tranzazzjoni inkwistjoni maghmula mill-awtorita fiskali, jistghu jidhlu wkoll fil-kuntest
tal-klawzola derogatorja t-tranzazzjonijiet konkluzi fkundizzjonijiet ta’ distakkament, jigifieri
taht kundizzjonijiet simili ghal dawk li japplikaw bejn kumpanniji indipendenti.

Fi kliem iehor, l-aspett fittizju tat-tranzazzjoni inkwistjoni ma jikkostitwixxix kundizzjoni
determinanti sabiex jigi rrifjutat id-dritt ghal tnaqqis, peress li l-intenzjoni tal-kumpannija
kkon¢ernata li tidhol f'dejn, prin¢ipalment ghal ragunijiet fiskali, hija suffi¢jenti sabiex tiggustifika
r-rifjut tad-dritt ghal tnaqgqis. Il-klassifikazzjoni ta’ tranzazzjoni bhala princ¢ipalment fiskali ssehh
fil-konfront ta’ parti li teccedi certa percentwali, jigifieri 75 %, tal-ghan taghha.

Issa, is-semplici fatt li kumpannija tixtieq tipprocedi ghat-tnaqqis tal-interessi f’sitwazzjoni
transkonfinali fl-assenza ta’ kwalunkwe trasferiment artificjali ma jistax jiggustifika mizura li
tippregudika l-liberta ta’ stabbiliment prevista fl-Artikolu 49 TFUE.

Ghandu jigi kkonstatat li I-klawzola derogatorja tista’ tinkludi fil-kamp ta’ applikazzjoni taghha
tranzazzjonijiet konkluzi fkundizzjonijiet ta’ kompetizzjoni shiha u li, konsegwentement, ma
jikkostitwixxux arrangamenti purament artificjali jew fittizji mfassla bl-ghan li tigi evaza t-taxxa
normalment dovuta fuq il-profitti ggenerati minn attivitajiet imwettqa fit-territorju nazzjonali.

Ghaldaqgstant, ma tistax tigi accettata l-gustifikazzjoni bbazata fuq il-glieda kontra I-frodi u
l-evazjoni fiskali.

Fit-tieni lok, ghandu jigi evalwat jekk id-differenza fit-trattament inkwistjoni fil-kawza principali
tistax tkun iggustifikata mill-htiega li jigi mhares it-tqassim tas-setgha ta’ tassazzjoni bejn 1-Istati
Membri.

Hekk kif kemm-il darba dde¢idiet il-Qorti tal-Gustizzja, il-gustifikazzjoni bbazata fuq in-necessita
li jithares it-tqassim ibbilancjat tas-setgha ta’ tassazzjoni bejn l-Istati Membri tista’ tkun ammessa
meta s-sistema inkwistjoni tkun intiza sabiex tipprevjeni agir li jista’ jikkomprometti d-dritt ta’
Stat Membru li jezerc¢ita l-kompetenza fiskali tieghu fir-rigward tal-attivitajiet imwettqa
fit-territorju tieghu (ara, b'mod partikolari, is-sentenzi tat-13 ta’ Dicembru 2005, Marks &
Spencer, C-446/03, EU:C:2005:763, punt 46, kif ukoll tal-31 ta’ Mejju 2018, Hornbach-Baumarkt,
C-382/16, EU:C:2018:366, punt 43 kif ukoll il-gurisprudenza ¢citata).

IZ-zamma tat-tqassim ibbilancjat tas-setgha ta’ tassazzjoni bejn l-Istati Membri tista’ tirrendi
necessarja l-applikazzjoni, ghall-attivitajiet ekonomi¢i tal-kumpanniji stabbiliti fwiehed
mill-Istati msemmija, tar-regoli fiskali ta’ dan l-Istat biss, kemm fir-rigward tad-dhul kif ukoll
tat-telf (sentenzi tal-15 ta’ Mejju 2008, Lidl Belgium, C-414/06, EU:C:2008:278, punt 31, u tal-
21 ta’ Jannar 2010, SGI, C-311/08, EU:C:2010:26, punt 61).

II-gustifikazzjoni bbazata fuq il-prezervazzjoni tat-tqassim ibbilancjat tas-setgha ta’ tassazzjoni
bejn 1-Istati Membri giet ammessa b’'mod partikolari mill-Qorti tal-Gustizzja meta kundizzjoni
ta’ residenza tkun mehtiega sabiex jinghata access ghal sistema fiskali partikolari sabiex jigi evitat li
l-persuna taxxabbli jkollha l-ghazla hielsa li tiddetermina fliema Stat jigi intaxxat dhul jew
jittiehed inkunsiderazzjoni telf u l-possibbilta li 1-bazi taxxabbli tigi ttrasferita liberament bejn
Stati Membri (ara, fdan is-sens, is-sentenzi tat-18 ta’ Lulju 2007, Oy AA, C-231/05,

10 ECLI:EU:C:2021:34



62

63

64

65

66

67

SENTENZA TAL-20.1.2021 — Kawza C-484/19
LEXEL

EU:C:2007:439, punt 56; tal-21 ta’ Jannar 2010, SGI, C-311/08, EU:C:2010:26, punt 62 u
l-gurisprudenza ccitata; kif ukoll tal-25 ta’ Frar 2010, X Holding, C-337/08, EU:C:2010:89,
punti 29 sa 33).

Ghal dawn ir-ragunijiet, il-Qorti tal-Gustizzja ddecidiet li l-konsolidazzjoni fil-livell
tal-kumpannija omm tad-dhul u tat-telf tal-kumpanniji integrati fentita fiskali unika
tirrapprezenta vantagg li huwa ggustifikat li jigi rrizervat ghall-kumpanniji residenti fid-dawl
tal-htiega li jithares it-tqassim tas-setgha ta’ tassazzjoni bejn 1-Istati Membri (ara, f'dan is-sens,
is-sentenza tal-25 ta’ Frar 2010, X Holding, C-337/08, EU:C:2010:89, punti 29 sa 33).

Madankollu, fdak li jikkoncerna l-vantaggi fiskali minbarra t-trasferiment tad-dhul jew tat-telf fi
hdan grupp fiskali integrat, il-kwistjoni jekk Stat Membru jistax jirrizerva dawn il-vantaggi
ghall-kumpanniji li jiffurmaw parti minn tali grupp u, ghaldagstant, jeskludihom f’sitwazzjonijiet
transkonfinali ghandha tigi ezaminata separatament (ara, fdan is-sens, is-sentenza tat-
2 ta’ Settembru 2015, Groupe Steria, C-386/14, EU:C:2015:524, punti 27 u 28).

B’applikazzjoni ta’ din il-gurisprudenza, il-Qorti tal-Gustizzja qieset, fis-sentenza taghha tat-
22 ta’ Frar 2018, X u X (C-398/16 u C-399/16, EU:C:2018:110, punti 40 u 41), li barra minn hekk
tirreferi ghaliha l-qorti tar-rinviju, li r-regoli tal-Pajjizi 1-Baxxi dwar it-tnaqqis tal-interessi ma
setghux jigu ggustifikati min-necessita li jigi pprezervat tqassim ibbilanc¢jat tas-setgha ta’
tassazzjoni. Dan kien il-kaz b’'mod partikolari peress li, kuntrarjament ghall-kaz tal-kumpens
generali tal-ispejjez u tad-dhul specifici ghall-entita fiskali unika, fil-kawza li tat lok
ghall-imsemmija sentenza kien hemm inkwistjoni vantagg minghajr rabta specifika mas-sistema
fiskali applikabbli ghal tali entitajiet.

Hekk kif osservat il-qorti tar-rinviju, id-differenza bejn ir-regoli ezaminati fil-kuntest tas-sentenza
tat-22 ta’ Frar 2018, X u X (C-398/16 u C-399/16, EU:C:2018:110), u dawk inkwistjoni fil-kawza
principali tinsab fil-fatt li, skont ir-regoli inkwistjoni fil-kawza li tat lok ghall-imsemmija
sentenza, il-kundizzjonijiet ta’ tnaqqis kienu jvarjaw skont jekk il-kumpannija akkwistata kinitx
tappartjeni jew le ghall-istess entita fiskali bhall-kumpannija akkwirenti. Min-naha l-ohra,
fil-kawza principali, id-differenza fit-trattament hija, fil-prattika, ibbazata fuq rekwizit ta’
residenza tal-kumpannija li tislef, rekwizit li jiddetermina l-inapplikabbilta tal-klawzola
derogatorja. Madankollu, il-benefi¢¢ju invokat f'dan il-kaz minn Lexel ma jistax jigi konfuz ma’
dak li jirrizulta mill-konsolidazzjoni fi hdan entita fiskali unika. B’hekk, il-kawza principali
tirrigwarda 1-possibbilta li jitnaqqsu spejjez ta’” interessi u mhux il-kumpens generali tal-ispejjez u
tad-dhul relatati mal-entita fiskali unika.

Fi kwalunkwe kaz, id-differenzi marbuta mal-implimentazzjoni tar-regoli inkwistjoni fil-kuntest
tas-sistemi ta’ tassazzjoni nazzjonali rispettivi ma jistax ikollhom effett fuq l-ezami tal-kwistjoni
dwar jekk id-differenza fit-trattament inkwistjoni fil-kawza princ¢ipali tistax tigi ggustifikata abbazi
tal-htiega li jigi pprezervat it-tqassim ibbilancjat tas-setgha ta’ tassazzjoni bejn 1-Istati Membri.

Fdan il-kuntest, ghandu jigi pprecizat li, skont ix-xoghlijiet preparatorji relatati mal-klawzola
derogatorja, din hija intiza esplicitament sabiex tipprekludi t-tnaqgqis tal-valur taxxabbli Svediz li
jista’ jirrizulta mill-ippjanar fiskali marbut mat-tnaqqis tal-ispejjez ta’ interessi f'sitwazzjoni
transkonfinali. Madankollu, tali ghan ma jistax jigi konfuz mal-htiega li jigi mhares it-tqassim
ibbilan¢jat tas-setgha ta’ tassazzjoni bejn 1-Istati Membri.

Fil-fatt, ghandu jitfakkar li t-tnaqqis tad-dhul fiskali ma jistax jitqies bhala raguni imperattiva ta’
interess generali li tista’ tigi invokata sabiex tigi ggustifikata mizura li fil-principju tkun kuntrarja
ghal liberta fundamentali (ara, b’'mod partikolari, is-sentenza tat-13 ta’ Dicembru 2005, Marks &
Spencer, C-446/03, EU:C:2005:763, punt 44 kif ukoll il-gurisprudenza ccitata). Jekk jigi accettat
il-kuntrarju jkun ifisser li l-Istati Membri jkunu jistghu jirrestringu l-liberta ta’ stabbiliment
abbazi ta’ din ir-raguni.

Barra minn hekk, kif gie rrilevat waqt is-seduta, l-interessi li ghalihom intalab it-tnaqqis minn
Lexel kienu jkunu jistghu jitnaqqsu li kieku BF ma kinitx kumpannija asso¢jata. Issa, meta
l-kundizzjonijiet ta’ tranzazzjoni transkonfinali fi hdan grupp u ta’ tranzazzjoni transkonfinali
esterna jikkorrispondu ghall-kundizzjonijiet ta’ distakkament, ma tezisti l-ebda differenza bejn
dawn it-tranzazzjonijiet mill-perspettiva tat-tqassim ibbilanc¢jat tas-setgha ta’ tassazzjoni bejn
l-Istati Membri.

Minn dan isegwi li I-gustifikazzjoni bbazata fuq il-prezervazzjoni ta’ tqassim ibbilan¢jat tas-setgha
ta’ tassazzjoni bejn 1-Istati Membri ma tistax tigi accettata.

Fit-tielet lok, ghandu jigi ezaminat jekk, kif essenzjalment isostnu l-amministrazzjoni fiskali kif
ukoll il-Gvern Svediz u dak tal-Pajjizi 1-Baxxi, il-legizlazzjoni inkwistjoni fil-kawza principali
tistax tigi ggustifikata mit-tehid inkunsiderazzjoni kongunt tal-gustifikazzjonijiet relattivi
ghall-glieda kontra I-frodi u l-evazjoni fiskali u z-zamma ta’ tqassim ibbilan¢jat tas-setgha ta’
tassazzjoni bejn 1-Istati Membri.

Certament, il-Qorti tal-Gustizzja diga ddecidiet li legizlazzjoni nazzjonali li ma ghandhiex bhala
ghan specifiku li teskludi mill-vantagg fiskali li hija tipprevedi arrangamenti purament artifi¢jali,
li ma ghandhom ebda realta ekonomika, mahluqa bl-ghan li tigi evaza t-taxxa normalment
dovuta fuq id-dhul iggenerat minn attivitajiet ezercitati fit-territorju nazzjonali, tista’ madankollu
titgies bhala ggustifikata bl-ghan ta’ prevenzjoni tal-evazjoni fiskali kkunsidrat flimkien
mal-prezervazzjoni tat-tqassim ibbilan¢jat tas-setgha ta’ tassazzjoni bejn l-Istati Membri (ara,
fdan is-sens, is-sentenza tal-21 ta’ Jannar 2010, SGI, C-311/08, EU:C:2010:26, punt 66 u
l-gurisprudenza c¢¢itata).

Madankollu, ghandu jigi enfasizzat li t-tehid inkunsiderazzjoni flimkien ta’ dawn il-motivi ta’
gustifikazzjoni gie accettat mill-Qorti tal-Gustizzja f'sitwazzjonijiet specifici hafna, jigifieri meta
l-glieda kontra l-evazjoni fiskali tikkostitwixxi aspett partikolari tal-interess generali marbut
man-necessita li jinzamm tqassim ibbilanc¢jat tas-setgha ta’ tassazzjoni bejn l-Istati Membri (ara,
fdan is-sens, is-sentenzi tat-18 ta’ Lulju 2007, Oy AA, C-231/05, EU:C:2007:439, punti 58 u 59,
kif ukoll tal-21 ta’ Jannar 2010, SGI, C-311/08, EU:C:2010:26, punt 67).

Hekk kif fakkret il-Qorti tal-Gustizzja, l-ghanijiet ta’ harsien tat-tqassim ibbilan¢jat tas-setgha ta’
tassazzjoni bejn I-Istati Membri u ta’ prevenzjoni tal-evazjoni fiskali huma marbuta. Fil-fatt, agir li
jikkonsisti fil-holgien ta’ arrangamenti purament artifi¢jali, li ma ghandhom ebda realta
ekonomika, bl-ghan li tigi evaza t-taxxa normalment dovuta fuq id-dhul iggenerat minn
attivitajiet imwettqa fit-territorju nazzjonali, huwa ta’ natura li jikkomprometti d-dritt tal-Istati
Membri li jezercitaw il-kompetenza fiskali taghhom fir-rigward ta’ dawn l-attivitajiet u li jmur
kontra tqassim ibbilancjat tas-setgha ta’ tassazzjoni bejn l-Istati Membri (sentenza tat-
18 ta’ Lulju 2007, Oy AA, C-231/05, EU:C:2007:439, punt 62).

Fuq din il-bazi, il-Qorti tal-Gustizzja setghet tqis li, fid-dawl b’'mod partikolari tan-necessita li
jinzamm it-tqassim ibbilancjat tas-setgha ta’ tassazzjoni bejn l-Istati Membri, minkejja 1-fatt li
l-mizuri inkwistjoni ma jirrigwardawx specifikament arrangamenti purament artifi¢jali, nieqsa
mir-realta ekonomika, mahluqa bl-ghan li tigi evaza t-taxxa normalment dovuta fuq id-dhul
iggenerat minn attivitajiet ezercitati fit-territorju nazzjonali, dawn il-mizuri jistghu madankollu
jigu ggustifikati (sentenzi tat-18 ta’ Lulju 2007, Oy AA, C-231/05, EU:C:2007:439, punt 63, u tal-
21 ta’ Jannar 2010, SGI, C-311/08, EU:C:2010:26, punt 66).

Madankollu, meta, bhal fil-kawza prin¢ipali, 1-Istat Membru kkoncernat ma jistax validament
jinvoka l-gustifikazzjoni bbazata fuq in-necessita li jinzamm tqassim ibbilan¢jat tas-setgha ta’
tassazzjoni bejn 1-Istati Membri, mizura, bhal dik inkwistjoni fil-kawza principali, ma tistax tigi
ggustifikata abbazi ta’ tehid inkunsiderazzjoni kongunt tan-necessita li jinzamm tqassim
ibbilan¢jat tas-setgha ta’ tassazzjoni bejn 1-Istati Membri u tal-glieda kontra l-evazjoni fiskali.

Konsegwentement, ma tistax tigi accettata l-gustifikazzjoni bbazata fuq in-necessita li jigi
pprezervat it-tqassim ibbilan¢jat tas-setgha ta’ tassazzjoni bejn 1-Istati Membri u 1-glieda kontra
l-evazjoni fiskali, mehuda flimkien.

Fid-dawl tal-kunsiderazzjonijiet precedenti, ir-risposta li ghandha tinghata ghad-domanda
maghmula hija li I-Artikolu 49 TFUE ghandu jigi interpretat fis-sens li jipprekludi legizlazzjoni
nazzjonali, bhal dik inkwistjoni fil-kawza principali, li permezz taghha kumpannija stabbilita fi
Stat Membru ma hijiex awtorizzata tnaqqas l-interessi mhallsa lil kumpannija li tappartjeni
lill-istess grupp, stabbilita fi Stat Membru iehor, minhabba li I-obbligu li jorbothom jidher li gie
konkluz princ¢ipalment bl-ghan li jinkiseb vantagg fiskali sostanzjali, filwaqt li ma kienx jitqies li
kien jezisti tali vantagg fiskali li kieku z-zewg kumpanniji kienu gew stabbiliti fl-ewwel Stat
Membru, peress li d-dispozizzjonijiet relattivi ghat-trasferimenti finanzjarji fi hdan il-gruppi
kienu japplikaw ghalihom f'dan il-kaz.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mgqajma quddiem il-qorti tar-rinviju, hija dik il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija
partijiet, ma jistghux jithallsu lura.

Ghal dawn il-motivi, Il-Qorti tal-Gustizzja (L-Ewwel Awla) tagta’ u tiddeciedi:

L-Artikolu 49 TFUE ghandu jigi interpretat fis-sens li jipprekludi legizlazzjoni nazzjonali,
bhal dik inkwistjoni fil-kawza principali, li permezz taghha kumpannija stabbilita fi Stat
Membru ma hijiex awtorizzata tnaqqas l-interessi mhallsa lil kumpannija li tappartjeni
lill-istess grupp, stabbilita fi Stat Membru iehor, minhabba li 1-obbligu li jorbothom jidher
li gie konkluz princ¢ipalment bl-ghan li jinkiseb vantagg fiskali sostanzjali, filwaqt li ma
kienx jitqies li kien jezisti tali vantagg fiskali li kieku z-zewg kumpanniji kienu gew stabbiliti
fl-ewwel Stat Membru, peress li d-dispozizzjonijiet relattivi ghat-trasferimenti finanzjarji fi
hdan il-gruppi kienu japplikaw ghalihom f’dan il-kaz.

Firem

